
					এই পাতাটির মুদ্রণ সংশোধন করা প্রয়োজন। 
उद्ध-किeलों । SdÑSd
নবজরে রোগীকে প্রথমে লঙ্ঘন অর্থাৎ উপবাস প্রদান করাই কর্ত্তব্য,
উপবাস দ্বারা আমরস ও বাতাদি দোষের পরিপাক হয়। এই লঙ্ঘন বিধি বাতাদি দোষের পরিপাক ভেদে পৃথক পৃথক রূপে শাস্ত্রে নির্ণীত হইয়াছে, যথা-বাতিকজর সপ্তরাত্রে, পৈত্তিকজর দশরাত্রে ও শ্লৈষ্মিকজর দ্বাদশ রাত্রিতে দোষের ও আমরসের পরিপাকাস্তে প্রশমিত হয়। অতএব ঐ সমস্ত নির্দিষ্ট দিন পর্য্যন্ত লঙ্ঘন প্রদান কর্ত্তব্য, কিন্তু ঐ সমস্ত দিনের মধ্যেও বাতাদি দোষ ও আমরসের পরিপাক হইলে এবং জরিবেগ মন্দীভূত হইলে, রোগীকে হিতকর পথ্য ( যাবাগু প্রভৃতি ) প্রদান করিবে । অগ্নির অল্পতা সত্ত্বে অল্প খৈরমণ্ড প্রদান করিবে, যেহেতু ইহা সহজে জীর্ণ হয় । খৈরমণ্ড কোষ্ঠ শুদ্ধিকারক অথচ জ্বরাতিসারনাশক । বালক, বৃদ্ধ ও বিবিধ রোগে পীড়িত ব্যক্তি এবং গত্ত্বিণী স্ত্রী জররোগে নিতান্ত দুর্বল এবং ক্ষুধাভিভূত হইলে-দেশ ( জলাভূমি, উচ্চভূমি, উচ্চস্থান বা পার্ব্বত্যস্থান ), কাল ( বর্ষা, গ্রীষ্ম ও হেমন্ত ইত্যাদি ) অনুসারে জ্বরে বাতাদি দোষের সমতা ও ক্ষুধার উদ্রেক হইলে, ঐ সকল দিন গণনা না করিয়াও মুগা, মসুর, ছোলা, কুলখকলাই ও বনমুগ। এই সকল দাইলের যুষ, যবমণ্ড এবং পুরাতন রক্তশালি প্রভৃতি ধান্যের খৈ এবং ঐ সকল ধান্যের তণ্ডুল দ্বারা প্রস্তুত অন্ন রোগীকে প্রদান করিবে। কারণ বর্ত্তমান সময়ে আমাদের দেশের মনুষ্যগণ প্রায়শঃ দুর্বল, সুতরাং দীর্ঘকাল লঙ্ঘন সহা করিতে অক্ষম, এরূপ অবস্থায় একেবারে নিরন্থ উপবাসের ব্যবস্থা না করিয়া বরং তাহাদিগকে খৈরমণ্ড, খৈ, যবমণ্ড, মসুর যুষ ও মুগের যুষ প্রভৃতি লঘুপথ্য প্রদান করিবে, তৎপর জ্বরের নিবৃত্তি হইলেই বিবেচনাপূর্বক অন্নপথ্য প্রদান করিবে ।
কফপ্রধান বা বাতশ্লেষ্মপ্রধান জ্বরে রোগীর ক্ষুধার উদ্রেক হইলে, মসুরযুষ প্রদান করিবে । পিত্তশ্লেষ্মজ্বরে মুগেরযুষ এবং পিত্তজরে বা বাতপৈত্তিক জ্বরে মুদ্রগামলক ঘুষ হিতকর, পিত্তজরে দাহ ও পিপাসা প্রভৃতি প্রবল থাকিলে খৈর মণ্ড উপকারী। অন্যান্য যুষও দোষ বিবেচনা পূর্বক প্রদান করিবে। আর
আরোগ্য হইলে, কফপ্রধান অররোগীকে মুগের যুষসহ অন্ন প্রদান করিবে,

		 এই পাতা শেষ সম্পাদিত হয়েছে ০৮:১৩টার সময়, ১ জুলাই ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

